Հիմնավորում
[bookmark: _Hlk145015689]«Հայաստանի Հանրապետության 2023 թվականի պետական բյուջեի մասին» օրենքում եվ Հայաստանի Հանրապետության կառավարության 2022 թվականի դեկտեմբերի 29-ի N 2111-ն որոշման մեջ փոփոխություններ և լրացումներ կատարելու մասին ՀՀ  կառավարության որոշման նախագծի ընդունման վերաբերյալ

1. Իրավական ակտի ընդունման անհրաժեշտությունը 
     	Ներկայացվող նախագծի նպատակն է բարձրացնել ՀՀ կառավարության պարտքի կառավարման արդյունավետությունը, այդ թվում, նվազեցնել վերաֆինանսավորման և փոխարժեքի ռիսկերը։ 
1.1. Կարգավորման հարաբերությունների ներկա վիճակը և առկա խնդիրները
Ներկայումս ՀՀ կառավարության պարտքի կառավարման հիմնական ռիսկերից մեկը փոխարժեքի ռիսկն է, որի նվազեցման նպատակով անհրաժեշտ է պարբերաբար իրականացնել ՀՀ կառավարության պարտքի կառուցվածքի բարելավմանն ուղղված գործառնություններ:  
Ինչպես սահմանված է ՀՀ կառավարության 2021-2026թթ. ծրագրով, պետական ֆինանսների կայունությունն ամրապնդելու համար կառավարությունը ձգտելու է պետական բյուջեի պակասուրդի ֆինանսավորումն  ավելի մեծ չափով ապահովել դրամով փոխառությունների հաշվին: Դա թույլ կտա նվազեցնել պարտքի զգայունությունը փոխարժեքի տատանումներից, ինչպես նաև բարձրացնել ֆինանսների հասանելիությունը, որոնք անհրաժեշտ են տարաբնույթ ցնցումներին դիմակայելու հարցում Կառավարության կարողությունները նոր մակարդակի բարձրացնելու համար:
1.2. Առկա խնդրի առաջարկվող լուծումը 
[bookmark: _GoBack]ՀՀ կառավարության պարտքի կառուցվածքի բարելավման նպատակով առաջարկվում է արտարժութային պարտքը մասնակիորեն փոխարինել դրամային պարտքով, միաժամանակ նվազեցնելով վերաֆինանսավորման ռիսկը:
		 2. Իրավական ակտի կիրառման դեպքում ակնկալվող արդյունքը 
    		Նախագիծն ընդունվելու դեպքում կբարելավվի ՀՀ կառավարության պարտքի կառուցվածքը, կնվազի փոխարժեքի ռիսկը, կպակասի կախվածությունը ֆինանսավորման արտաքին աղբյուրներից:
     	3. Իրավական ակտի ընդունման կապակցությամբ այլ նորմատիվ իրավական   ակտերի ընդունման անհրաժեշտություն.
«Հայաստանի Հանրապետության 2023 թվականի պետական բյուջեի մասին» օրենքում եվ Հայաստանի Հանրապետության կառավարության 2022 թվականի դեկտեմբերի 29-ի N 2111-ն որոշման մեջ փոփոխություններ և լրացումներ կատարելու մասին ՀՀ  կառավարության որոշման նախագծի ընդունումից հետո այլ իրավական ակտերի ընդունման անհրաժեշտություն չի առաջանա։ 
4. Կապը ռազմավարական փաստաթղթերի հետ. 
	Որոշման նախագիծը բխում է Կառավարության 2021-2026թթ. ծրագրի «6.8 Հարկաբյուջետային քաղաքականություն» բաժնի դրույթներից:


